Angajman nou anvè Ekspresyon ak Respè
01 avril 2024

Chè kominote inivèsitè,
 
Libète pou moun panse ak eksprime yo se pilye kominote inivèsite nou an. Valè nou yo nan sa ki gen pou wè ak libète ekspresyon epi yon espas kote moun ap boukante pakèt lide fè pati politik n ap mennen sou aktivite kote moun ap eksprime yo (“Men Politik”), ki gen sa yo ladan l lan:
 
Antanke yon kominote chèchè ak aprenan, inivèsite a pran angajman pou l akouraje gwo deba pami pwofesè yo, pèsonèl la, etidyan yo ak òganizasyon etidyan yo. Inivèsite a rekonèt tou, yon kominote inivèsitè ki an sante epi k ap pwospere depan sou respè youn gen pou lòt epi sou bon mannyè. Sa se objektif Inivèsite a pou l ankouraje bon mannyè ak respè youn pou lòt epi pou l edike kominote l la sou kouman pou l kominike yon fason ki efikas epi ak respè sou kesyon ki ka fè pale anpil epi ki dezagreyab. Ekspozisyon tout pwennvi yo, san wete sa moun ka jije ki dezagreyab oswa ki ka ofanse moun, kapab epi dwe yon pati ki esansyèl nan eksperyans edikatif yo nan lavi inivèsitè a sou kanpis la.”
 
Li enpòtan pou n raple, konpòtman ki apwopriye yo, jan nou sot dekri yo nan politik nou yo, se yon eleman esansyèl nan sa n ap defann yo antanke yon inivèsite, ak angajman nou pou n akouraje yon espas kote moun ap boukante pakèt lide.
 
Selon politik la, pèsòn pa gen dwa fè espre pou l ap deranje san rezèv, libète ekspresyon lejitim lòt moun. Espesyalman, “pèsòn moun pa dwe deranje, kanpe, oswa eseye fè yo anile nenpòt pwogram Inivèsite a òganize oswa nenpòt itilizatè ki gen otorizasyon pou itilize lokal Inivèsite a oswa espas deyò Inivèsite a.”
 
Politik la presize tou, lè gen pwotestasyon kont yon konferansye, moun ka deside fè Aktivite pou y al Eksprime yo deyò batiman kote diskou a ap fèt la. Moun ki ta renmen antre nan batiman an dwe fè sa antanke yon manm odyans lan epi li dwe ap koute moun k ap pale a ak tout respè. Si gen moun pa vle ret koute moun k ap pale a ak respè, sa ka lakoz yo mande pou moun sa (yo) kite batiman an.”
 
An plis, selon politik la, moun pa dwe, pami anpil lòt bagay, bloke antre ak soti batiman yo nan inivèsite a oswa anpeche antre ak soti batiman inivèsite a fonksyone byen, oswa moun yo pa dwe angaje yo nan zak asèlman ilegal, vyolans fizik, menas oswa entimidasyon, oswa konduit obsèn anvè nenpòt ki moun nan.
 
Yo ka refere etidyan ki vyole nenpòt nan prensip sa yo ki nan politik la devan Biwo Konduit Etidyan an (Office of Student Conduct), epi yo ka refere moun ki pami pwofesè yo ak pèsonèl ki vyole prensip la devan yon biwo ki apwopriye pou egzamen, jijman ak mezi potansyèl ki gen pou wè ak disiplin.
 
Yo ka fè akizasyon penal kont aktivite ak konpòtman ki deranjan yo selon Lalwa nan Maryland (Sekson 26-101) ki presize: “Yon moun pa ka fè espre pou l ap deranje oubyen pou l fè espre pou l ap anpeche aktivite yo, administrasyon an, oswa fòmasyon anndan nenpòt sal klas enstitisyon primè, segondè, oswa pi wo nivo edikasyon an byen dewoule.” Nenpòt moun ki vyole youn nan dispozisyon ki nan atik sa a vin koupab pou yon deli kote yo ka fè pouswiv li.
 
Non sèlman nou gen obligasyon pou n respekte epi pwoteje prensip libète ekspresyon yo, nou tout dwe asime lòt responsablite yo antanke manm kominotè inivèsitè nou an. Annefè, n ap espere pou manm kominote inivèsitè nou an pwouve, yo se moun ki gen bon mannyè, yo se moun ki respekte moun, epi ki gen lòt konpòtman ki konfòm ak politik inivèsite a epi ak lwa ki an vigè yo, pandan y ap egzèse dwa fondamantal yo genyen ak libète ekspreyon nan respè youn pou lòt.
 
Ou ka jwenn plis enfòmasyon konsènan libète ekpresyon nan inivèsite nou an nan sa a seksyon espesyal sit entènèt Biwo Konseye Jiridik la (special section of the Office of General Counsel’s website).
 
Mèsi pou angajman w pran anvè prensip libète ekspresyon, respè ak bon mannyè nan Inivèsite Maryland lan.
 
Lizay,
 
Jay Rossello
Vis prezidan nan zafè jiridik epi konseye jeneral
 



